
ХУЛОСАИ 
Донишгоҳи миллии Тоҷикистон

Рисолаи номзадӣ соли 2007 бо номи «Саҳми тоҷикон дар рушду 

инкишофи фарҳанги Ҳиндустон дар асрҳои ХУ-ХУ1» дар Шурои илмии 

факултети таърихи Донишгоҳи миллии Тоҷикистон тасдиқ шуд, вале 

унвонҷӯ дар тӯли омӯзиши мавзуъ самти таҳқиқоташро таъғйир дод. 

Бинобар ин, рисолаи диссертатсионӣ дар ҷаласаи Шурои илмии 

факултети таърихи Донишгоҳи миллии Тоҷикистон (суртамҷлиси №4, аз 

28.01.2023) таҳти номи «Таърихи Фаришта» ҳамчун сарчашмаи омӯзиши 

таърихи Дакан» барои дарёфти дараҷаи илмии номзади илмҳои таърих 

аз рӯи ихтисоси 07.00.09. - Таърихнигорӣ, маъхазшиносӣ ва методҳои 

таҳқиқоти таърихӣ тасдиқ гардид. Таҳиқи рисола дар кафедраи таърихи 

нав ва навини кишварҳои хориҷии Донишгоҳи миллии Тоҷикистон ба 
анҷом расид.

Муаллифи рисола Ҳусайнов Саидҷалол Саймаҳмудович соли 2005 

Донишгоҳи миллии Тоҷикистонро бо ихтисоси муаррих-муаллим хатм 

намуд. Дар замони таҳияи рисолаи илмӣ унвонҷӯ Ҳусайнов Саидҷалол 

коромӯз (2005-2006), аспиранти кафедраи таърихи наву навтарин 

(2006-2010), ассистенти кафедраи таърихи дунёи қадим, асрҳои миёна ва 

бостоншиносии Донишгоҳи миллии Тоҷикистон (2011-2013), муҳаррири 

пешбари редаксияи таърих, фалсафа, дин ва ҳуқуқ (2013-2016) ва мудири 

редаксияи таърихи Сарредаксияи илмии Энсиклопедияи Миллии Тоҷик 

(аз соли 2016) буд. Аз соли 2014 унвонҷӯ барои навиштани рисолааш бо 

устодони факултети таърихи Донишгоҳи миллии Тоҷикисон ҳамкорӣ 

дорад.
Мувофиқи шаҳодатномаи Донишгоҳи миллии Тоҷикистон (№29, аз 

02.03.2023) унвонҷӯ аз фанҳои таърих ва фалсафаи илм (13 июни 2006) бо 
баҳои «хуб», забони хориҷӣ (англисӣ, 13 июни 2006) бо баҳои «хуб» ва 

ихтисос (таърихнигорӣ, маъхазшиносӣ ва методҳои таҳқиқоти таърихӣ, 

25 феврали 2023) бо баҳои «аъло» имтиҳони номзадӣ супоридаст.

Роҳбари илмӣ - Амиршоҳӣ Нурмуҳаммад Қурбонзода номзади 

илмҳои таърих, ходими пешбари илмии Академияи милли илмҳои 

Тоҷикистон, сармуҳаррири сарредаксияи Сарредаксияи илмйи 

Энсиклопедияи миллии тоҷик.

Рисолаи номзадии Ҳусайнов Саидҷалол «Таърихи Фаришта» ҳамчун 

сарчашмаи омӯзиши таърихи Дакан» дар ҷаласаи муштараки кафедраи 

таърихи дунёи қадим, асрҳои миёна ва бостоншиносӣ, кафедраи 

таърихнигорӣ ва архившиносӣ ва кафедраи таърихи нав ва навини 

кишварҳои хориҷии факултети таърихи Донишгоҳи миллии Тоҷикистон 

муҳокима ва ба ҳимоя тавсия шуд. Дар ҷаласа профессорон Шарифов 

Р.Я., Олимов М., Расулиён Қ., Муллоҷонов С. дотсентон: Ёрмуҳаммадов 

А., Иброҳимова Г., Ғуломов Т., Наҷотова Н.Б., Амиршоҳӣ Н. ва Асоев 

С.У. ширкат доштанд.

Аз рӯи натиҷаҳои муҳокима хулосаҳои зерин қабул карда шуданд:

Арзиши илмии диссертатсияи номзадии Ҳусайнов Саидҷалол дар он 

ифода меёбад, ки «Таърихи Фаришта»-и Муҳаммадқосим Ҳиндушоҳи 

Астарободӣ бори аввал дар таърихнигории тоҷик ба унвони сарчашмаи 

таърихӣ мавриди омӯзиш ва таҳқиқ қарор мегирад. Фаришта дар доираи 

бардошти фарҳангӣ ва завқу тамоюлаш ба таърих дидгоҳу андешаи 

худро дар бораи ҳаводиси гузашта ва муосири худ дарҷ кардааст, ки дар 

ин рисола асари ӯ - «Таърихи Фаришта» аз назари замонӣ тафсиру 

таҳлил ва қиёс мешавад. Дар рисола бар асоси омӯзиши амиқи «Таърихи 

Фаришта» ва дигар осори таърихӣ доир ба таъсири унсурҳои 

давлатдорӣ, тамоюлҳои сиёсӣ, арзишҳои ахлоқӣ-фарҳангӣ ва расму оини 

ниёгони тоҷикон дар Ҳинд маълумоти саҳеҳу ҷолиб гирдоварӣ шудааст.

Мубрамӣ ва зарурияти таҳкиқи «Таърихи Фаришта» аввалан дар он 

ифода меёбад, ки то ҳол муҳтаво, маъхаз, сабки нигориш, арзиш ва 

камбуду заъфи илмии «Таърихи Фаришта» дар омӯзиши таърихи Дакан, 

заминаҳои ташаккули афкор, мазмуну мундариҷаи ашъор, дидогоҳи 

Фаришта ба дарбор, гурӯҳҳои иҷтимоӣ, ниҳодҳои динӣ ва ҳиндувон ба 

таври ҷиддӣ мавриди омӯзиш қарор нагирифтанд. Аз сӯи дигар, 

матолиби таҳқиқоти илмӣ то имрӯз дар бораи таърихи Дакан (ҷануби 

Ҳинд) нисбат ба шимоли Ҳинд мутаносиб нест. Дар таҳқиқоти илмии 

имрӯза таърихи ҳукуматҳои маҳаллии Дакан аз дидгоҳи марказгароӣ 

ҳамчун монеаи асосии ташкили шоҳаншоҳии фарогир дар Ҳинд баррасӣ 

мешаванд. Бар асоси чунин бархурд то ҳол «Таърихи Фаришта» ба 

унвони маъхази омӯзиши таъриху тамаддуни Дакан муаррифӣ 

нашудааст. Ин дар ҳолест, ки Фаришта масоили меҳварии таърихи 

Даканро бар асоси мафҳум, истилоҳу арзишҳои маҳаллӣ шарҳу эзоҳ 

дода, зуҳур ва ташкили ҳукуматҳои маҳаллиро барои ҳифзи ҳамбастагии 

ҷануби Ҳинд муассир медонад.

Дуввум «Таърихи Фаришта» дар асоси тақрибан 40 маъхази таърихӣ 

навишта шуда, ҳоло қисме аз онҳо, аз қабили «Туҳфату-с-салотини 

Баҳманӣ»-и мулло Довуди Бидарӣ, «Сироҷу-т-таворихи Баҳманӣ»-и 

мулло Муҳаммади Лорӣ, «Туҳфату-л-муҷоҳиддин» ва ғайра акнун ноёб 

ҳастанд ё дар даст нестанд. Дар ҳоли ҳозир танҳо манбаи иттилоот дар 

бораи мундариҷот ин осори таърихӣ «Таърихи Фаришта» аст ва аз ин 

ҷиҳат асари мазкур арзиш ва аҳаммияти зиёд дорад.

Сеюм Фаришта дар заминаи омезиш додани сабки нигориши 

«Равзату-с-сафо» ва «Табақоти Акбарӣ» дар таърихнигории маҳаллии 

Ҳинд сабки нав ба вуҷуд овард. Бар асоси ин сабк ҳангоми навиштани 

таърихи минтақаи ҷуғрофӣ аз маҳдудаи хронологӣ хориҷ шуд ва 

мавзуоти муҳиммеро чун авзои сиёсӣ, иқлиму табиат, эътиқоди мардум, 

густариши ислом ва ғайра ба асараш изофа намуд. Аз сӯи дигар, таърихи 

минтақаҳои алоҳидаро дар алоқамандӣ бо рӯйдодҳои мулкҳои дигари 

Ҳинд ва Хуросону Мовароуннаҳр навишта, бо шеваи хос аз бозтоби 

такрории ҳодисаҳо худдорӣ кард.

Чорум «Таърихи Фаришта» барои омӯзиши раванди муҳоҷирати 

мардуми тоҷик дар Ҳинд маъхази асосӣ аст, аз онҳо дар ин асар бо номи 

«ғарибон» ва «вилоятӣ» ёд мешаванд. Дар ин асар нақши «ғарибон», ки 

аксар тоҷик, турк ва румӣ буданд, дар таъриху тамаддуни асримиёнагии 

Ҳинд - интиқоли унсурҳои фарҳанг ва тамаддуни Мовароуннаҳру 

Хуросон, густариши забони форсӣ, ташаккули доираҳои адабии 

форсизабони Дакан - Гулбарга, Аҳмаднагар Биҷопур, Гулканда, 

паҳншавии таълимоти тариқатҳои суҳравардия, сабрия, чиштия, 

низомия, нақшбандия хеле ҳам муассир арзёбӣ мешавад. Ҳамин тариқ, 

омӯзиши таърихи Дакан бар асоси «Таърихи Фаришта» ва қиёси он бо 

осори таҳқиқотии ҳавзаҳои илмии муосири Тоҷикистон, Ҳиндустон ва 

Эрон дар таърихнигории тоҷик як амри зарурӣ аст.

Мақсад ва вазифаҳои таҳқиқот. Мақсади асосии таҳкиқоти 

диссертатсионӣ аз он иборат аст, ки арзиши «Таърихи Фаришта» ба 

унвони маъхази муҳимми омӯзиши таърихи Дакан (1350-1610) дар қиёс 

бо дигар осори таърихӣ ва таҳкиқоти илмии муосир мушаххас шавад. 

Барои анҷом додани ин мақсад муаллифи рисола иҷрои вазифаҳои 
зеринро зарур медонад:

1. Баррасии масоили меҳварии таърихнигории форсӣ дар Ҳинд то 
замони Фаришта;

2. Таҳқиқи ҳаёт ва осори Фаришта;

3. Мушаххас намудани муҳтаво, маъхаз ва сабки нигориши 
«Таърихи Фаришта»;

4. Бозтоби масоили меҳварии таърихи давлатдории Баҳманшоҳиён 
дар «Таърихи Фаришта»;

5. Ошкор кардани арзиш ва камбуду заъфи илмии «Таърихи 

Фаришта» дар омӯзиши таърихи салтанати Одилшоҳиён ва 

Низомшоҳиён;

6. Мушаххас намудани арзиши «Таърихи Фаришта» дар омӯзиши 

ҳавзаҳои илмӣ-адабии форсизабони Дакан.

Навгонии илмии таҳкиқот. Бори нахуст дар доираи диссертатсияи 

илмӣ «Таърихи Фаришта» ба унвони сарчашмаи омӯзиши таърихи 

Дакан мавриди омӯзиш ва таҳқиқ қарор гирифт. Муҳимтарин 

навгониҳои диссертатсия:

- масоили меҳварии таърихнигории Ҳинд то замони Фаришта 

баррасӣ ва мушаххас гардид;

- бори нахуст дар таърихнигории тоҷик маъхазҳои таърихие чун 

«Таърихи Фирӯзшоҳӣ»-и Афиф, «Фатовои ҷаҳондорӣ»-и Баранӣ, 

«Тазкираи Ҳумоён ва Акбар»-и Боязиди Баёт, «Таърихи Биҷопур», 

мусаммо ба «Басотину-с-салотин»-и Зубайрӣ, «Футуҳу-с-салотин»- 

Исомӣ, «Фатҳномаи Синд», маъруф ба «Чачнома»-и Абубакри Куфй, 

«Тоҷу-л-маосир»-и Садруддин Ҳасани Нишопурӣ, «Бурҳони маосир»-и 

Таботабо Сайидалӣ ва ғайра муаррифӣ шуданд;

- муҳтаво, маъхаз ва сабки нигориши «Таърихи Фаришта» мушаххас 
гардид;

- бори нахуст заминаҳои ташаккули афкору дидгоҳи Фаришта ва 

мазмуну мундариҷаи ашъори ӯ баррасӣ шуд;

- арзиш ва камбудиҳои илмии «Таърихи Фаришта» дар омӯзиши 

таърихи Дакан бар асоси қиёси шавоҳиди дигар маъхазҳои хаттӣ ва 

таҳқиқоти илмии муосир ошкор гардид;

- заминаҳои асосии ташаккул, марҳалаи шукуфоӣ ва намояндагони 

гумноми доираҳои илму адаби форсизабони Дакан бар асоси «Таърихи 

Фаришта» муаррифӣ шуданд.

Асосҳои назариявӣ ва методологии таҳқиқот. Дар таҳқиқоти 

диссертатсионӣ аз чандин принсипу услубҳои маъмули маърифатӣ дар 

илми муосири таърихнигорӣ - айнияти илмӣ (объективияти илмй), 

таърихият, масъалагузорй, муқоисаи таърихӣ, қиёси илмӣ ва назарӣ 

истифода шудааст. Унвонҷӯ бар асоси услуби айнияти назарӣ сидқ ё 

кизби гузориш ва довариҳои Фаришатаро мушаххас менамояд, ки онҳо 

ба ҳаёт, замони муаллиф ва таърихи сулолаҳои ҳамзамонаш нисбат 

доранд. Бар ин асос дар бахши таҳлилии «Таърихи Фаришта» ҳангоми 

баҳогузорӣ ба амалкарди эътиқодӣ ва фараҳангии афроди дигар эҳсосот, 

бардошт ва зеҳнияти муаллиф ба шарҳи воқеият ва баёни иллали онҳо 

роҳ ёфтааст. Ҳамзамон, дар асоси қиёси назарии асари Фаришта ва 

шавоҳиди дигар маъхазҳои хаттӣ сабки нигориши «Таърихи Фаришта» 

ва таҳаввулоти таърихи Дакан мавриди баррасӣ қарор гирифтанд.

Аҳаммияти назариявӣ ва амалии таҳқиқот. Рисола аҳаммияти илмӣ- 

назариявӣ ва амалӣ дорад ва натиҷаҳои он метавонад дар анҷоми 

корҳои илмии муаррихон ҷиҳати муайян кардани равиш ва услуби 

таҳқиқи осори таърихй ёрӣ расонад. Натиҷаи таҳқиқотро метавонад 

барои навиштани китобҳои таърихнигорӣ, маъхазшиносй, таърихи 

асримиёнагии Ҳинд, таърихи адабиёти минтақа, таҳияи барномаҳои 

таълимй, курсҳои махсус ва маводи иловагии омӯзиш дар макотиби олии 

ҷумҳурӣ мавриди истифода қарор дод.

Муаллиф мазмуни асосии рисоларо дар 12 мақолаи илмӣ интишор 

кард. Дар ин радиф 4 мақола дар маҷаллаҳои тақризшавандаи 

Комиссияи олии аттестатсионии назди Президенти Ҷумҳурии 

Тоҷикистон ба табъ расиданд.

1. Интишори мақолаҳо дар маҷаллаҳои тақризшавандаи Комиссияи 

олии аттестатсионии назди Президенти Ҷумҳурии Тоҷикистон

]1-М]. Ҳусайнов С. С. Бурду бохти сиёсати дохилӣ ва хориҷии 

султон Алоуддини Халаҷӣ [Матн] С. С. Ҳусайнов //Ахбори Академияи 

илмҳои Ҷумҳурии Тоҷикистон (бахши ҷамъиятшиносӣ). - Душанбе, 2009. 

№2 - С. 24-29. Индекс 775-554

[2-М]. Ҳусайнов С. С. Ҳаёт ва осори Муҳаммад Қосим Ҳиндушоҳи 

Астарободӣ [Матн] С. С. Ҳусайнов //Номаи донишгоҳ (илмҳои 

ҷОмеашиносӣ). -Хуҷанд, 2011. №3 (27). - С. 125-135.188Х 2077-4900.

[3-М]. Ҳусайнов С. С. Таърихнигории форсӣ дар Салтанати Деҳлӣ 

(1206-1526) [Матн] С. С. Ҳусайнов //Паёми Донишгоҳи миллии 

Тоҷикистон. - Душанбе, 2021, №5. - С. 44-56.188Н 2074-1847.

]4-М]. Амиршоҳӣ Н. Қ., Ҳусайнов С. С. Вижагиҳо ва сабки 

нигориши «Таърихи Фаришта» [Матн] Н. Қ. Амиршоҳӣ, С. С. Ҳусайнов 

// Паёми Донишгоҳи давлатии омӯзгории Тоҷикистон ба номи С. Айнӣ 

(бахши илмҳои гуманитарӣ). - Душанбе 2022. №5 (99). - С. 383-389.188Х 

2219-5408.

2. Интишори мақолаҳо дар дигар нашрияҳо

[5-М]. Ҳаёти илмӣ-фарҳангии Дакан дар нимаи дуввуми асри 16 - 

ибтидои асри 17 ва инъикоси он дар «Таърихи Фаришта» [Матн] С. С. 

Ҳусайнов // Китобмоҳи таърих ва ҷуғрофиё. - Теҳрон, 2011. №148. - С. 
30-34.

Ҳамин тариқ рисолаи Ҳусайнов Саидҷалол Саидмаҳмудович 

«Таърихи Фаришта» ҳамчун сарчашмаи омӯзиши таърихи Дакан» ба 

унвони таҳқиқоти комил арзиши баланди илмӣ дорад. Рисола ба 

меъёрҳои талаботи Комиссияи олии аттестатсионии назди Президенти 

Ҷумҳурии Тоҷикистон ҷавобгӯ мебошад ва барои ҳимояи дараҷаи илмии 

номзади илмҳои таърих аз рӯи ихтисоси 07.00.09 - Таърихнигорӣ, 

маъхазшиносӣ ва методҳои таҳқиқоти таърихӣ тавсия дода мешавад.

Хулоса, дар ҷаласаи муштараки кафедраи таърихи дунёи қадим, 

асрҳои миёна ва бостоншиносӣ, кафедраи таърихнигорӣ ва архившиносӣ 

ва кафедраи таърихи нав ва навини кишварҳои хориҷии факултети 

таърихи Донишгоҳи миллии Тоҷикистон аз 7 марти соли 2023, бо 

суратҷаласа (протокол)-и №7 қабул шудааст.

Дар ҷаласа 10 нафар иштирок доштанд, натиҷаҳои овоздиҳӣ: 

«тарафдор» 10 нафар, «муқобил» - нест, «бетараф» - нест.

Мудири кафедраи таърихи 
дунёи қадим, асрҳои миёна 
ва бостоншиносии Донишгоҳи 
миллии Тоҷикистон 
н.и.т. дотсент:

Мудири кафедраи таърихнигорӣ 
ва архившиносии факултети 

таърихи Донишгоҳи миллии 
Тоҷикистон н.и.ф, дотсент

Мудири кафедраи таърихи нав 
ва навини кишварҳои хориҷии 
факултети таърихи Донишгоҳи 
миллии Тоҷикистон н.и.т, дотсент

